
sþ. 17. Fyrirspurnir. [17., mál]
I. Til dómsmálaráðherra um lögfræðiþjónustu fyrir efnalítið fólk.

Frá Svövu Jakobsdóttur.

Hvað hefur verið gert til að koma á fót lögfræðiþjónustu fyrir efnalítið
fólk í samræmi við þingsályktunartillögu sem vísað var til ríkisstjórnarinnar
með jákvæðri umsögn hinn 16. maí 1975?

II. Til landbúnaðarráðherra um ráðstafanir vegna riðuveiki sauðfé.

Frá Helga F. Seljan.

Hvaða ráðstafanir eru helstar á döfinni hjá ráðuneyti og Sauðfjárveiki-
vörnum ríkisins til að hefta frekari útbreiðslu riðuveiki í sauðfé? Spurt er
sérstaklega um Austurland í þessu efni?

III. Til landbúnaðarráðherra um jarðakaupalán.

Frá Pálma Jónssyni.

Hvenær má vænta þess að afgreidd verði jarðakaupalán vegna umsókna,
sem borist hafa til Veðdeildar Búnaðarbanka Íslands og Stofnlánadeildar land-
búnaðarins á þessu ári?



IV. Til samgönguráðherra um öryggisbúnað smábáta.

Frá Pálma Jónssyni.

Hvað líður setningu reglugerðar um öryggisbúnað smábáta?

V. Til heilbrigðis- og tryggingamálaráðherra um málefni áfengissjúklinga.

Frá Braga Níelssyni.

1. Hve mikil brögð eru að því að áfengissjúklingar séu vistaðir erlendis til
meðhöndlunar á sjúkdómi sínum?

2. Fer vistun slíkra sjúklinga eftir þeim reglum sem greinir í 42. gr. laga um
almannatryggingar, nr. 67/1971?

3. Hve mikill er kostnaður almannatrygginga af sendingu þessara sjúklinga á
erlendar sjúkrastofnanir?

4. Hversu mikið skortir á að íslenskar sjúkrastofnanir anni vistunarþörf þess-
ara sjúklinga?

YL Til utanríkisráðherra um varnir gegn mengun af völdum bandaríska hersins.

Frá Ólafi Ragnari Grímssyni.

1. Tekur utanríkisráðherra gilda yfirlýsingu deildarstjóra varnarmáladeildar
utanríkisráðuneytisins að "enginn, hvorki íslenskur né bandarískur aðili, vissi
að olíu eða öðrum efnum úr flugskýli flughersins á planinu fyrir framan
væri veitt út í skurð"?

2. Hvaða líkur telur utanríkisráðherra að séu á því að bandaríski flugherinn
viti hvað gerist í háloftunum yfir og í kringum Ísland fyrst hann veit ekkert
um stóra olíuskurði rétt við eigin flugskýli?

3. Hvaða ráðstafanir hefur utanríkisráðherra gert til að komast að raun um
hver bar ábyrgðina á þeirri meðferð á úrgangsolíu sem nýlega var fyrir
tilviljun uppgötvuð á yfirráðasvæði bandaríska hersins?

4. Hvaða tryggingar eru fyrir því að starfsemi bandaríska hersins mengi ekki
drykkjarvatn íbúa á Suðurnesjum?

5. Hvaða breytingar hyggst utanríkisráðherra gera til að koma i veg fyrir að
bandaríski herinn feli olíu og aðra mengunarvalda í íslenskri jörlS fyrst
fyrri loforð hersins hafa í þessu efni reynst haldlaus ?


